
 

 

 

05 Chwefror 2019 

Annwyl Dai 

Pwysau Iach: Cymru Iach  

Fel rhan o flaengynllun gwaith y Pwyllgor Plant, Pobl Ifanc ac Addysg ar gyfer 2019, cytunodd yr 

Aelodau i drafod ymgynghoriad Llywodraeth Cymru Pwysau Iach: Cymru Iach o bersbectif plant a 

phobl ifanc.   

Fel y gwyddoch, ar 17 Ionawr 2019, cyhoeddodd y Gweinidog Iechyd a Gwasanaethau 

Cymdeithasol ddrafft yr ymgynghoriad, a fydd yn cau ar 12 Ebrill 2019. 

Cytunodd y Pwyllgor ar ei ddull yn ei gyfarfod yr wythnos hon. Er mwyn osgoi dyblygu proses 

ymgynghori Llywodraeth Cymru, bydd y Pwyllgor yn ymgysylltu â grŵp bach o randdeiliaid i drafod 

y drafft o safbwynt plant a phobl ifanc. Hefyd, gwahoddwyd y Prif Swyddog Meddygol i gyfarfod 

pwyllgor ffurfiol i drafod unrhyw faterion a nodir gan randdeiliaid ac Aelodau.  

O ystyried perthnasedd y gwaith hwn i'ch cylch gwaith chi, dyma ysgrifennu atoch i'ch hysbysu o'n 

dull arfaethedig ac i wahodd Aelodau'r Pwyllgor Iechyd, Gofal Cymdeithasol a Chwaraeon i gymryd 

rhan. Fel arall, o gofio bod gan y ddau Bwyllgor rai aelodau yn gyffredin, efallai y byddwch yn 

fodlon i'r Pwyllgor PPIA fwrw ymlaen â'r gwaith hwn yn gynnar yn y broses. 

Byddwn yn rhoi'r wybodaeth ddiweddaraf i chi a byddwn yn rhannu unrhyw gynnyrch ysgrifenedig 

â chi.  

